
 
 

Møteprotokoll 
 
 
 
Utvalg: Nasjonalparkstyret for Jotunheimen og Utladalen 
Møtestad: Norsk Fjellsenter, Lom 
Dato: 25.10.2016 
Tidspunkt: 10:00 – 14:00 

 
 
 

Følgjande faste medlemmer møtte: 

Namn Funksjon Representerer 

Ivar Kvalen Leiar  
Iselin Jonassen Nestleiar  
Bjarne Eiolf Holø Medlem  
Sandra Opheim Medlem  

 

Følgjande medlemmer hadde meldt forfall: 

Namn Funksjon Representerer 

Aleksander Øren Heen Medlem  
Leif Solemsli Medlem  
Aud Hove Medlem  

 

Følgjande varamedlemmer møtte: 

Namn Møtte for Representerer 

Kari Bø Wangensteen Leif Solemsli  
   

 

Merknader 

Senea Sabanovic og Øystein Andreassen var kalla inn som vararepresentantar, men 
hadde ikkje høve til å møte. 

 

 
 

Frå administrasjonen møtte: 

Namn Stilling 

Magnus Snøtun Nasjonalparkforvaltar 
Kari Sveen  Nasjonalparkforvaltar 
Rigmor Solem Statens Naturoppsyn 

  
Underskrift: 
 
Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet. 
 
Ivar Kvalen (sign.)  Sandra Opheim (sign.) 
______________________ ______________________ _______________________ 



 



 

Saksliste 

Utvalgs- 

saksnr 

Innhold Lukket Arkiv- 

saksnr 

39/2016 

Godkjenning av protokoll/innkalling   

40/2016 

Referatsaker   

RS Klage på vedtak om henleggelse - Jotunheimen 
nasjonalpark - Militær lavtflyging - Besseggen - 
Gjende 

 2016/5480 

RS Dispensasjon - Utladalen landskapsvernområde - 
Helikopterfrakt av kjøt i samband med jakt i 
Stølsmaradalen - Berit Johansen Vetti 

 2016/6108 

RS Jotunheimen nasjonalpark - Dispensasjon - 2016 
- Droneflyging over Besseggen - Red Bull Norge 
v/ Kristian Myrseth 

 2016/6053 

ST 
41/2016 

Delegerte vedtak   

2/2016 Delegert vedtak - Protokollering av dispensasjon 
for bruk av helikopter for reparasjon 
dieselaggregat ved Skogadalsbøen 27.-28. 
august 2016 

 2013/1014 

3/2016 Delegert vedtak - Dispensasjon - Jotunheimen 
nasjonalpark - Utviding av transport av material 
og utstyr til Skagastølsbu i samband med 
vedlikehald - DNT Oslo og Omegn 

 2016/3212 

ST 
42/2016 

Jotunheimen nasjonalpark - Dispensasjon - 
Bygningsmessige tiltak på Fannaråkhytta  i Luster 
kommune - DNT Oslo og Omegn 

 2016/6184 

ST 
43/2016 

Jotunheimen nasjonalpark - Dispensasjon - 
Bygningsmessige tiltak på Glitterheim Turisthytte 
gnr. 155/1/67 - DNT Oslo og Omegn 

 2016/3185 

ST 
44/2016 

Jotunheimen nasjonalpark - Dispensasjon - 
Motorferdsel - Vår 2017 - Transport til Gjendebu i 
samband med bryllup 

 2016/5941 

ST 
45/2016 

Sak - Utladalen landskapsvernområde - 
Skutertransport av varer, brensel, proviant, utstyr 
og material til Vetti og på Vettismorki - Vetti Gard 
Turiststasjon 

 2016/5828 

ST 
46/2016 

Eventuelt   

 
 



ST 39/2016 Godkjenning av protokoll/innkalling 

Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Dagsorden og innkalling godkjent. 
 
Sandra Opheim vart vald til å signere protokollen saman med styreleiar Ivar Kvalen. 
 
 
 
 

ST 40/2016 Referatsaker 

Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Referatsakene vart gjennomgått og tekne til orientering. 
 
 

Klage på vedtak om henleggelse - Jotunheimen nasjonalpark -  

Militær lavtflyging - Besseggen - Gjende       2016/5480 

 

Saker behandla av Arbeidsutvalet i telefonmøte 23.09.16 

Dispensasjon - Utladalen landskapsvernområde - Helikopterfrakt av kjøt  

i samband med jakt i Stølsmaradalen - Berit Johansen Vetti    2016/6108 

Jotunheimen nasjonalpark - Dispensasjon - 2016 - Droneflyging over  

Besseggen - Red Bull Norge v/ Kristian Myrseth     2016/6053 

 

 

 

ST 41/2016 Delegerte vedtak 

Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Delegerte vedtak vart tekne til orientering. 
 
2/2016 Delegert vedtak - Protokollering av dispensasjon for bruk av helikopter  

for reparasjon dieselaggregat ved Skogadalsbøen 27.-28. august 2016  2013/1014 

 

3/2016 Delegert vedtak - Dispensasjon - Jotunheimen nasjonalpark -  

Utviding av transport av material og utstyr til Skagastølsbu i samband  

med vedlikehald - DNT Oslo og Omegn       2016/3212 

 

 



ST 42/2016 Jotunheimen nasjonalpark - Dispensasjon - Bygningsmessige 

tiltak på Fannaråkhytta  i Luster kommune - DNT Oslo og Omegn 

 
Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Forvaltar si innstilling 

Nasjonalparkstyret for Jotunheimen og Utladalen stiller seg i utgangspunktet positive til 
nødvendig utviding av bygningsarealet på Fannaråkhyttta til om lag 500 m2 totalt areal. 
 
Nasjonalparkstyret meiner at eit nybygg på ein av karaktertoppane i nasjonalparken må 
innordne seg landskapet, framfor å konkurrere med det. Styret vurderer derfor forslaget 
frå Snøhetta med eit tre etasjar høgt nybygg som eit lite heldig landskapselement på 
toppen av ein markant fjelltopp, og meiner det kan vera i strid med verneformålet, som 
m.a. legg vekt på å ta vare på eit eigenarta landskap. Dette alternativet vil heller ikkje ta 
vare på den særeigne historia knytt til værstasjonen.  
 
Nasjonalparkstyret viser til ordlyden i verneforskrifta § 3, pkt. 1.3, siste ledd, og til 
Veileder om kulturminne i verneområde, og går inn for at det blir arbeidd vidare med ei 
av skissene som DNT Oslo og omegn sjølve har utarbeidd for nybygg på Fannaråken.  
Når det gjeld val mellom tilbygg til hovudhytta eller eit frittståande hovudbygg ved sida 
av hovudhytta på platået, meiner styret at tiltakshavar sjølv må vurdere kva som er 
mest hensiktsmessig av dei to alternativa, som på kvar sin måte byggjer vidare på dei 
etablerte bygga på staden. Bygging på platået slik begge desse alternativa legg opp til, 
gjev betre landskapstilpassing enn eit høgt bygg på høgste toppen. 
 
Endeleg dispensasjonsbehandling for byggetiltak og motorferdsel vil skje når det ligg 
føre ein konkret byggesøknad, saman med gjennomføringsplan som gjer greie for 
nødvendig motorferdsel knytt til etablering og drifta av nybygget. 
 
 
 

ST 43/2016 Jotunheimen nasjonalpark - Dispensasjon - Bygningsmessige 

tiltak på Glitterheim Turisthytte gnr. 155/1/67 - DNT Oslo og Omegn 

 
Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

DNT Oslo og omegn får med heimel i verneforskrift for Jotunheimen nasjonalpark, § 3 
pkt. 1.3. a) og b), dispensasjon for gjennomføring av nødvendige bygningsmessige 
tiltak på Glitterheim Turisthytte. Løyvet omfattar følgjande tiltak: 
 
1. Tilbygg/ombygging av 2. etasje på eksisterande sovehus for sikrare rømmingsveg 

via innebygd trappegang, jf. forskrifta § 3 pkt. 1.3 a) 
 

2. Nybygg sjølvbetjening med 20 overnattingsplassar og fellesrom plassert på ei av 
tomtene på oversida av vegen som vart synfare i møte 07.09.16 (§ 3 pkt. 1.3 b).  
- Plassering skal skje i tilknyting til det etablerte bedriftsområdet 



- Bygget blir utført med materialar og fargar i same stil som eksisterande bygg 
- Eksisterande sjølvbetjening kan byggast om for andre bruksbehov ved bedrifta 
 

Løyvet gjeld i høve til verneforskrifta for nasjonalparken. I tillegg må sakene behandlast 
av Lom kommune som myndigheit etter plan- og bygningslova, og tiltakshavar har sjølv 
ansvar for innhenting av eventuelle godkjenningar frå grunneigar. 
 
For motorisert transport må det leggast fram ein gjennomføringsplan som viser samla 
transportbehov knytt til utbygginga. Dispensasjon for nødvendig motorferdsel blir 
behandla av nasjonalparkstyret eller arbeidsutvalet når denne planen ligg føre.  
 
 
 

ST 44/2016 Jotunheimen nasjonalpark - Dispensasjon - Motorferdsel - Vår 

2017 - Transport til Gjendebu i samband med bryllup 

 
Saksprotokoll i Nasjonalparkstyret for Jotunheimen og Utladalen - 25.10.2016  

 

Vedtak 

Med heimel i naturmangfaldlova § 48 får Gjendebu Turisthyttedispensasjon frå  
verneforskrifta for Jotunheimen nasjonalpark for utvida transport av gjester på 
strekninga Gjendesheim-Gjendebu T/R, for deltaking i bryllaup i tråd med søknad 
datert 11.09.2016. Dispensasjonen vert gjeve på følgjande vilkår:  
 Løyvet gjeld transport av 10-15 personar på strekninga Gjendesheim – Gjendebu, 

og gjeld for dei bryllaupsgjestene som ikkje sjølve kan gå så langt på ski at dei kan 
delta i selskapet utan transport. Transporten bør sa langt det er råd tilretteleggjast 
med ikkje-motoriserte transportmiddel. 

 Transport inn skjer 7. april, med retur 9. april 2016. Eventuelle avvik om tidspunkt 
for kjøring må varslast Statens naturoppsyn v/Rigmor Solem seinast dagen før 
gjennomføring (mob. 959 65 158 – e-post rigmor.solem@miljodir.no). 

 Transporten blir utført av vertskapet på Gjendebu, og skal i størst mogleg grad 
samordnast slik at samla motorferdsel blir minst mogleg. Transport av bagasje må 
samordnast med øvrig varetransport knytt til drifta i påska. 

 

ST 45/2016 Utladalen landskapsvernområde - Skutertransport av varer, brensel, 

proviant, utstyr og material til Vetti og på Vettismorki - Vetti Gard Turiststasjon 

Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Nasjonalparkstyret for Jotunheimen og Utladalen gjev etter §3 pkt. 6.3 f) og g) i forskrift 
om Utladalen landskapsvernområde løyve til motorferdsel til Vetti Gard Turiststasjon 
v/Berit Vetti for transport av varer, brensel, proviant, utstyr og material til Vetti og på 
Vettismorki i Utladalen landskapsvernområde: 

 Inntil 30 turar per år for transport av varer mm. til Vetti gard, stølar og hytter på 
Vettismorki og til turisthytta Ingjerdbu. Løyve gjeld ikkje persontransport. 

mailto:rigmor.solem@miljodir.no


 Ein tur Vettismorki-Fv.53 Årdal-Tyin t/r for service av skuter ein gong i 
treårsperioden. 

Løyve er gjeve på følgjande vilkår: 

 Løyvet for motorferdsel gjeld for 2017, 2018 og 2019. 

 Løyvet gjeld ikkje søndagar og heilagdagar. 

 Løyvet gjeld for snøskuter med reg. nr. JR8670 (til Vetti) og reg. nr. JS2330 på 
Vettismorki. 

 Omfanget av skuterbruk skal avgrensast til det som er strengt naudsynt og i 
størst mogleg grad følgje ein fast trase. 

 Transportperiodar mellom taubana og Vettismorki skal varslast til naturoppsyn 
Rigmor Solem på førehand (mobil 959 65 158). 

 Det skal kvart år sendast skriftleg rapport til nasjonalparkforvaltar om 
gjennomført motorferdsel innan 1.november. 

 
 

ST 46/2016 Eventuelt 

Saksprotokoll i Nasjonalparkstyret for Jotunheimen og Utladalen - 25.10.2016  

Vedtak 

Følgjande spørsmål vart tekne opp for orientering og drøfting: 
 
1. Brua over Gjertvasselvi 

Brua/kloppa vart øydelagt under snøsmeltinga, og elva er vanskeleg å koma over. 
Det går umerka stig der, og passasjen er viktig for tilsyn med sau i området. Det vart 
søkt om ekstra midlar frå Miljødirektoratet, og det vart løyvd 70.000 til ny bru. 
 

2. Nasjonalparkstyret som eiga juridisk eining 
Styret gjorde i førre perioden eit vedtak om å bli eiga juridisk eining med eige 
organisasjonsnummer, slik dei nye styrevedtektene opnar for, og gjennomføring 
skulle skje i nær dialog med Miljødirektoratet. Forvaltarane har klarlagt 
konsekvensar av ei slik etablering, og vi vurderer at det ikkje er tilfredsstillande 
løysing på spørsmål om økonomi/likviditet. Utgifter til rekneskapsføring og revisjon 
må dekkjast av tiltaksmidlar, og med nettoløyving vil ein risikere likviditetsproblem 
sidan eigne organisasjonar må ta høgde for forskottering av meirverdiavgifta. I 
statleg verksemd blir mva på utgiftspostar som det er frådrag for ført direkte. Når ein 
ikkje får løyvd bruttobeløp på slike postar, kan ein ikkje alltid rekne med å ha likvide 
midlar til forskottering av mva. som skal refunderast. Denne problemstillinga er teke 
opp med direktoratet, men ein har ikkje fått skissert noka løysing som gjer at ein kan 
tilrå etablering som eigen organisasjon nå. 
 

3. Ferdselsteljing 
SNO har hatt ferdselsteljarar ved Knutshø og på Sognefjellet også i år. 
Ved oppgangen til Knutshø har ein i registreringsperioden 16. juni – 11. oktober 
registrert over 6000 personar. Detaljert statistikk blir lagt fram i SNO sin årsrapport. 
 
Knutshø har i sommar fått sikringsmerking og åtvaringsskilt på ei utsett strekning 
vest for toppen, der enkelte har prøvd seg på ein snarveg ned på sida. Det har i 
sommar ikkje vore redningsaksjonar for folk som har gått seg fast i sida her, og det 
kan sjå ut som at markeringane som nasjonalparkstyret gjekk inn for i sak 56/2015 



verkar etter hensikten. Trafikken har vore minst like stor som tidlegare år. 
 

4. Besseggen – behov for ekstra skilting 
Det har vore dialog med lokalmiljøet ved Trolltunga, og ein har eksempel på korleis 
dei skiltar. Ikkje alt er overførbart til Besseggen, men ein kan hente tips frå 
illustrasjonar om utstyr/klede og visualisering av kor krevjande turen er. Beste 
løysing ville vera å ha naturrettleiar eller liknande som kunne vera der turistane er, 
og gje tydeleg informasjon og rettleiing/hjelp og forslag om enklare turar til dei som 
ikkje er utstyrt for så krevjande turar. Det blir arbeidd med skilt som skal vera klare 
for utplassering våren 2017.  
 

5. Utførte tiltak og tiltaksplan  
Rigmor Solem orienterte om aktivitet og utførte tiltak i året som har gått. 
 
Tiltaksplan 2016-2018 vart raskt gjennomgått. Denne skal reviderast, og danne 
grunnlaget for søknad om tiltaksmidlar for 2017. Vi har ikkje fått rammer for 
bestillingsdialogen frå direktoratet enda, så denne saka kjem på sakskartet i siste 
møtet før jul.   
 
Informasjon, skjøtsel og reparasjon/vedlikehald av stignettet er hovudområda. 
 
Informasjon ved Gjende/Reinsvangen og på Valdresflye vil skje i samarbeid med 
Nasjonale Turistveger. Dei har varsla tilrettelegging i Gjendeområdet frå 2017.  
Informasjon og innføring av ny merkevare langs Fv. 55 Sognefjellsvegen skal 
fullførast i 2017, med informasjonstiltak ved Sognefjellshytta, Turtagrø og Krossbu.  
Sterkare synleggjering av nasjonalparken frå Eidsbugarden er ønskjeleg, og ein har 
dialog med Vang kommune, sist ved møtet i fagleg rådgjevande utval i august i år. 
Utsiktspunkt Vettisfossen er ei større sak, som krev forprosjekt med fagleg bistand 
av geolog og arkitekt/ingeniør.  
 
Det er registrert noko slitasje på dei mest trafikkerte strekningane, og det er behov 
for meir til vedlikehald. Behovet vil truleg auke om det blir meir sykling enn i dag. 
 
Det er ønskjeleg med auka ressurs til skjøtsel. M.a. skulle ein gjerne hatt inn att 
geiter ved Gjendebu for vedlikehaldsbeiting av område rydda for kratt, og 
tenestekjøp/støtte til Storådalen beitelag er viktig for å kunne oppretthalde 
beitetrykket i området generelt og styrt beiting på særleg utvalde areal med 
raudlisteartar på den gamle seterkvea.  
 
Skjøtsel i Utladalen ligg på eit minimumsnivå, og ein må i alle fall følgje 
prisutviklinga og helst auke noko om dagens nivå skal kunne oppretthaldast.  

 
 


